
AKTSIYADORLIK JAMIYATLARI 
FAOLIYATDA ICHKI 
NAZORAT VA AUDITNING 
XUSUSIYATLARI

Saidaxmedova Aida Mirzayevna
TDIU	“Bank	ishi	va	investitsiyalar”	kafedrasi	katta	o‘qituvchisi

Annotatsiya:	maqolada	aktsiyadorlik	jamiyatlaridagi	investitsion	faollikni	oshirish	uchun	dastlabki	investitsion	jarayonlarni	
ichki nazorat va audit tizimi asosida shakllantirish, rivojlantirish hamda investitsiya loyihalarida ichki auditining o‘ziga xos 
xususiyatlari yoritilgan.

Kalit	 so‘zlar:	aktsiyadorlik	 jamiyati,	audit,	audit	obyektlari,	 investitsion	audit,	 ichki	va	 tashqi	audit,	 investitsion	 faoliyat,	
investitsiya loyihalari, kompleks iqtisodiy tahlil.

Аннотация:	 в	 целях	 повышения	инвестиционной	 активности	 в	 акционерных	обществах	 в	 статье	 описаны	про-
цессы	формирования	и	развития	первоначальных	инвестиционных	процессов	на	основе	системы	внутреннего	
контроля	и	аудита,	а	также	особенности	внутреннего	аудита	в	инвестиционных	проектах.

Ключевые	слова:	акционерное	общество,	аудит,	объекты	аудита,	инвестиционный	аудит,	внутренний	и	внешний	
аудит,	инвестиционная	деятельность,	инвестиционные	проекты,	комплексный	экономический	анализ.

Abstract:	in	order	to	increase	investment	activity	in	joint-stock	companies,	the	article	describes	the	formation	and	devel-
opment	of	initial	investment	processes	based	on	the	internal	control	and	audit	system,	as	well	as	the	specific	features	of	
internal audit in investment projects.

Key	words:	joint-stock	company,	audit,	objects	of	audit,	investment	audit,	internal	and	external	audit,	investment	activity,	
investment projects, complex economic analysis.

K I R I S H
Investitsion	faoliyat	auditini	tashkil	etish	tizimli	yondashuvni	taqozo	etadi,	uning	doirasida	ushbu	tizim	akt-

siyadorlik jamiyatlarini samarali yuritishning umumiy maqsadiga bo‘ysundirilgan, o‘z ichiga qonunchilik talab-
lariga rioya etilishini, buxgalteriya hisobini yuritishning aniqligi va to‘liqligini, ishonchli buxgalteriya hisobotini 
o‘z vaqtida tayyorlashni, xatoliklar va buzib ko‘rsatishlarga yo‘l qo‘yilmasligini, buyruqlar va ko‘rsatmalarning 
bajarilishini, aktsiyadorlik jamiyatlari subyekt mol-mulkining saqlanishini ta’minlashni nazorat qilish hamda tek-
shirishni	olgan	elementlar	yig‘indisi	sifatida	qaraladi.

Bugungi	kun	voqeligi	shuki,	aktsiyadorlik	jamiyatlarining	past	investitsion	faolligi	tub	tarkibiy	o‘zgarishlarni	
amalga	oshirishga	 to‘sqinlik	 qilmoqda.	 Investitsion	 faollikni	 oshirish	 uchun	aktsiyadorlik	 jamiyatlari	 subyekt-
lardagi dastlabki va investitsion jarayonlarni audit tizimini shakllantirish va rivojlantirish bo‘yicha tadqiqotlar olib 
borish	juda	muhimdir.	Investitsion	audit	tizimini	shakllantirish	va	rivojlantirish	va	uni	xo‘jalik	yurituvchi	subyekt	
ehtiyojlariga bo‘ysundirish zarurati va dolzarbligi mazkur maqola mavzusini va yo‘nalishlarini tanlashni belgilab 
berdi.

O‘zbekistonda buxgalteriya hisobiga moliyaviy hisobotning xalqaro standartlarining joriy etilishi bilan mulk-
dorlar,	aktsiyadorlar	va	investorlarning	manfaatlarini	himoya	qilishga	alohida	e’tibor	berilmoqda.	Bu	moliyaviy	
hisobotni	audit	qilish	ta’sirchanligini	oshirishni	taqozo	etadi.	Buning	uchun	esa,	auditning	xalqaro	standartlariga	
(AXS)	mos	keladigan	yuqori	sifatli	audit	standartlari;	auditorlik	tashkilotlari	va	auditorlarning	mustaqilligi	haqida-
gi qat’iy tartib-qoidalar, ularga qo‘yiladigan yagona malaka talablari, auditorlarning yuqori darajadagi malakasi, 
auditorlik	 tashkilotlari	 va	 auditorlar	 ishi	 sifatining	 birinchi	 galda	 professional	 ijtimoiy	 birlashmalar	 tomonidan	
nazorat etilishi auditorlik tashkilotlari va auditorlarni davlat va jamoatchilik tomonidan nazorat qilishning sama-
rali tizimini tashkil etishga shart-sharoit yaratadi.

Ichki	audit	 va	nazoratga	oid	muammolarni	 ilmiy	 jihatdan	 ishlab	chiqishning	hozirgi	holati	mutaxassislarning	
uning	mohiyatini	 tahlil	 qilishga	 tabaqalashtirilgan	 yondashuvi	 bilan	 tavsiflanadi.	Audit	 nazariyasini	 rivojlanti-
rishga	ko‘plab	mahalliy	va	xorijiy	mualliflar	hissa	qo‘shganlar,	 jumladan:	K.	B.	Axmedjanov,	R.	Dusmuratov,	
A.	A.	Karimov,	A.	K.	Ibragimov,	Sh.	I.	Ilxamov,	Z.	T.	Mamatov,	M.	M.	Tulaxodjayeva,	B.	A.	Xasanov,	R.	A.	Albor-
ov,	V.	D.	Andreyev,	V.	G.	Afanasyev,	N.	G.	Gadjiyev,	Y.	A.	Danilevskiy,	A.	K.	Makalskaya,	M.	V.	Melnik,	V.	I.	Po-
dolskiy, A. D. Sheremet va boshqalar.

Boshqaruv	nazariyasi	bo‘yicha	mutaxassislar	boshqaruv	faoliyatining	uch	bosqichini	(maqsadni	loyihalash	
va	belgilash;	qabul	qilingan	qarorni	amalga	oshirishni	tashkil	etish;	bajarilishini	nazorat	qilish)	ajratib	ko‘rsatib,	
nazoratni	boshqaruv	 tsiklining	maxsus	bosqichi	sifatida	 izohlaydilar.	Sh.I.	 Ilxamov	nazoratga	erishilgan	nati-
jalarni	rejalashtirilgan	natijalar	bilan	solishtirish	imkonini	beruvchi	boshqaruv	faoliyatining	yakuniy	bosqichi	si-
fatida	qarash	ilmiy	adabiyotlarda	mustahkam	o‘rin	olgan	nuqtai	nazar	ekanligini	qayd	etadi	 [1, 29-b.]. Aksincha, 
R.D.	Do‘smuratovning	ta’kidlashicha,	bunday	yondashuv	ko‘rib	chiqilayotgan	hodisaning	faqat	bir	tomonini	aks	
ettiradi	va	shuning	uchun	ilmiy	to‘liqlikka	da’vo	qila	olmaydi.	Nazoratni	butun	uzunligi	davomida	boshqaruv	qa-
rorlarini	qabul	qilish	va	amalga	oshirish	jarayonining	ajralmas	qismi	sifatida	ko‘rib	chiqish	maqsadga	muvofiqdir	
[2,	57-bet].

Ba’zi	olimlar	nazoratni	belgilangan	maqsadlarga	muvaffaqiyatli	erishishga	qaratilgan	qabul	qilingan	bosh-
qaruv	qarorlariga	muvofiq	obyektning	ishlashini	ta’minlaydigan	mustaqil	jarayon	sifatida	tavsiflaydilar.	L.	V	Sot-
nikovaning	so‘zlariga	ko‘ra,	“nazorat	–	bu	muntazam	va	uzluksiz	jarayonlar	majmui	bo‘lib,	ular	orqali	ularning	
ishtirokchilari	qonuniy	shaklda	davlat	sektorining	samarali	faoliyat	yuritishini,	shuningdek,	mulkchilik	shaklidan	
qat’iy	nazar,	boshqa	xo‘jalik	yurituvchi	subektlar	 faoliyatini	 ta’minlaydi”	 [3, 45-bet].	 Ikkala	 ta’rif	ham	nazorat	ma-
qsadining ko‘rsatkichini o‘z ichiga oladi, lekin uning mazmunini ham, uni amalga oshirish usullarini ham aks 
ettirmaydi.

T A D Q I Q O T  M E T O D O L O G I YA S I
Aktsiyadorlik	 jamiyatlari	 faoliyatga	oid	atamalar,	 tushunchalar	ularni	baholashning	alohida	qoidalari	nor-

mativ-huquqiy hujjatlarda o‘z aksini topgan. Audit jarayonida ularning ishonchliligini baholashda tizimli tahlil va 
kontseptual asoslarining ilmiy metodologik apparatini takomillashtirishda muhim ahamiyat kasb etadi.

Ilmiy	maqolada	ko‘tarilgan	muammoni	atloflicha	tahlil	qilish,	tahlil	natijalarini	tizimlashtirish	asosida	ilmiy	
asoslangan xulosa va tavsiyalar ishlab chiqishda induktsiya va deduktsiya, taqqoslash, adabiyotlar sharhi, 
miqdor	va	sifat	ko‘rsatkichlar	hisoblash,	maqsadli	rivojlantirish	kabi	usullardan	foydalanildi.

T A H L I L  V A  N A T I J A L A R
Tadqiqotlarning ko‘rsatishicha, aktsiyadorlik jamiyatlarining investitsion jarayonlarining auditini tashkil qil-

ishga, shuningdek, ichki nazorat tizimini shakllantirish va rivojlantirishga ta’sir ko‘rsatadigan asosiy xususiyat-
lari quyidagilardir:

●	investitsion	faoliyat	subyektlarining	turli-tumanligi;

●	investitsiyalar	obyektlarining	keng	doirada	ekanligi;

●	investitsion	loyihalar	davomiyligi	(loyihalar	hayot	tsikllari)ning	variantliligi;

●	investitsion	jarayon	subyektlarining	o‘z	kuchi	bilan	aktivlarning	saqlanganligini	nazorat	qila	olmasligi;

●	tekshiruvlarning	bir	yo‘la	bir	nechta	subyektlar	tomonidan	amalga	oshirilishi;

● investitsion loyiha bo‘yicha ishlarning ham o‘z kuchi bilan, ham tashqi tashkilotlarni jalb qilgan holda ba-
jarilishi.

Aktsiyadorlik	jamiyatlarining	investitsion	jarayonlarida	investitsion	faoliyatning	ancha	ko‘p	sonli	subyektlari	
ishtirok	etadi,	ular	esa	o‘z	oldiga	turli	maqsad	va	vazifalarni	qo‘yadilar,	shu	sababli	bir	tomondan,	ular	iste’mol	
qiladigan	oraliq	va	natijaviy	axborotning	bir-biridan	farq	qilishi,	ikkinchi	tomondan,	auditorning	ushbu	axborot-
ning	ishonchliligini	ta’minlashga	qaratilgan	turli	tartiblardan	foydalanishi	ham	shu	bilan	belgilanadi.

Aktsiyadorlik jamiyatlarining investitsion loyihalariga taalluqli axborot iste’molchilarining kamida quyidagi 
guruhlarini ajratish mumkin:

●	axborotning	 ichki	 foydalanuvchilari.	 Ularga,	 birinchi	 navbatda,	 investitsiyalash	 obyektidan	 foydalanu-
vchilar	kiradi.	Ularni	ma’muriy	vakolatlarga	ega	bo‘lgan	ichki	iste’molchilarga	(korxona	direktori,	 loyiha	
rahbari, moliyaviy direktor va h.k.) hamda investitsion loyihalar bo‘yicha axborotdan u yoki bu tarzda 

foydalanuvchi	tashkilotning	boshqa	xodimlariga	(iqtisodchilar,	moliyachilar,	buxgalterlar	va	h.k.)	ajratish	
mumkin;

●	axborotning	tashqi	foydalanuvchilari.	Ularga	investitsion	faoliyatning	u	yoki	bu	loyihaga	mablag‘	kiritish	
yoki	kiritmaslik	haqida	qaror	qabul	qiluvchi	subyektlari	kiradi;

●	axborotning	loyihadan	tashqari	foydalanuvchilari:	bank,	sug‘urta,	tashkilotlari,	vositachilik	va	boshqa	xizmatlarni	
ko‘rsatuvchi	yuridik	shaxslar;

●	axborotning	davlat	 tuzilmalariga	 tegishli	 bo‘lgan	 foydalanuvchilari:	 soliq	 inspektsiyalari,	 sud	organlari,	
davlat moliyaviy nazorat organlari, davlat hokimiyati organlari va boshqalar.

Aktsiyadorlik	jamiyatlarining	investitsion	jarayonga	tegishli	axborotdan	foydalanuvchilar	guruhlarini	ajratish	
uni	audit	va	ichki	nazorat	maqsadlari	uchun	bo‘g‘inlarga	bo‘lish	hamda	uning	mahfiyligini	ta’minlash	imkonini	
beradi. Axborot quyidagi belgilar bo‘yicha bo‘g‘inlarga bo‘linishi mumkin:

●	u	yoki	bu	iste’molchilar	guruhlariga	taqdim	etish	hajmlariga	qarab;

●	nazorat	subyektlari	bo‘yicha.	Bunday	bo‘g‘inlash	jarayonida	bevosita	tashqi	auditor	va	ichki	nazorat	tizimi	
tomonidan	tekshiriladigan	axborot	ajralib	chiqadi.	Fikrimizcha,	 ichki	foydalanuvchilar	guruhiga	taalluqli	
axborotninng ishonchliligini nazorat qilishni ichki nazorat kuchlari bilan ta’minlashi mumkin, davlat hokimiyati 
organlari	esa	tashqi	mustaqil	nazoratdan	o‘tgan	axborot	bilan	ishlashlari	kerak;

● qo‘llaniladigan auditorlik amallari bo‘yicha. Axborot turlicha bo‘lgani bois turli auditorlik amallaridan, 
shuningdek,	 turli	 axborot	bo‘g‘inlari	 auditini	 tashkil	 qilish	uchun	 ichki	 nazorat	amallaridan	 foydalanish	
maqsadga	muvofiqdir.	

Shunday qilib, investitsion jarayonlar auditini tashkil qilishning tizimli hal qiluvchi omillaridan biri shundan 
iboratki,	axborotdan	foydalanuvchilar	guruhlarining	manfaatlari	yo‘lida	nazorat	tadbirlari	o‘tkaziladi.

Aktsiyadorlik jamiyatlarining investitsion loyihalar auditining o‘ziga xos xususiyatlari ular davomiyligining 
ko‘p	qirraligi	bo‘lib,	bu	loyihalarning	turli	hayot	tsikllarida	namoyon	bo‘ladi.	Investitsion	faoliyat	auditi	va	uning	
ichki nazoratini tashkil qilish nuqtai nazaridan investitsion loyihalarning quyidagi turlarini ajratish mumkin:

1) bir hisobot yilidan kam davomiylikka ega qisqa muddatli investitsion loyihalar. Loyihalarning ushbu toi-
fasiga	amal	qilayotgan	biznesni,	mahsulot	 ishlab	chiqarishga	 tayyor	quvvatlarni	 (texnologik	 liniyalar,	
majmualarni) sotib olish, shuningdek, nomoddiy aktivlar (tovar belgilari, litsenziyalar, patentlar)ga mab-
lag‘lar kiritishga asoslangan investitsiyalar kiradi. Auditni tashkil qilish nuqtai nazaridan ko‘rsatib o‘tilgan 
investitsion	loyihalar	majburiy	yillik	audit	jarayonida	uning	bir	qismi	sifatida	ham,	mustaqil	tekshiruv	sifa-
tida	ham	tahlil	qilinishi	mumkin.	Bunday	loyihalar	bo‘yicha	audit	obyektlari	investitsion	audit	uchun	xos	
tarkibiy qismlarni ham (loyiha-smeta hujjatlari), natijaviy ma’lumotlarni ham (ishlab chiqarish hisobotlari, 
buxgalteriya va moliyaviy hisoboti) o‘z ichiga oladi. Ayni shu sababli qisqa muddatli investitsion 
jarayonlar auditini tashkil qilish kompleks iqtisodiy tahlil, rejali va amaliy ko‘rsatkichlarni tahlil qilishni 
qamrab	oladi;	

2)	 bir	 hisobot	 yilidan	 ko‘proq	 davomiylikdagi	 uzoq	 muddatli	 investitsion	 loyihalar.	 Ularni	 quyidagilarga	
bo‘lish mumkin:

●	natijalar	 investitsion	davr	oxirida	olinadigan	uzoq	muddatli	 loyihalar.	Bu	holda	hisobot	davri	davomida	
auditni	tashkil	qilishda	obyektlar	sifatida	faqat	loyihaviy	va	rejali	ma’lumotlar	ishtirok	etadi,	natijaviy	ma’lu-
motlar	esa	(masalan,	tayyor	mahsulot	hajmining	ortishi)	faqat	bir	necha	yildan	keyin	tekshiriladi.	Audit	
metodikasida	nazoratning	hujjatlashtirish	usullariga	ko‘proq	e’tibor	qaratish	kerak,	chunki	faktik	nazorat	
uchun obyektlar soni yetarlicha bo‘lmasligi mumkin. Shundan kelib chiqib, ichki auditning mustaqil tashqi 
nazorat	uchun	axborot	manbasi	sifatidagi	roli	bir	necha	marta	oshadi;

●	natijalar	investitsion	davrning	o‘zidayoq	olinadigan	uzoq	muddatli	loyihalar.	Bunday	investitsion	loyihalar	
auditini tashkil qilish nazorat obyektlarining doim o‘zgarib turishi (natijaviy ma’lumotlar, reja ko‘rsatkichlari 
o‘zgarishi) bilan ajralib turadi, chunki loyihani joriy etish davomida uning bosqichlari va parametrlari ol-
ingan natijalarga qarab tuzatib boriladi. Shu munosabatda bunday investitsion loyihalar auditini tashkil 
qilish nazorat obyektlari va me’yoriy axborotni tezkor tuzatib borishnigina emas, balki loyiha parametrla-
rining qanchalik asosli tuzatilganini baholash uchun ekspertlarni jalb qilishni ham ko‘zda tutishi kerak.

Investitsion	faoliyatni	nazorat	qilish	xususiyatlarini	aks	ettiruvchi	yana	bir	murakkab	masala,	–	bu	bir	vaqtning	
o‘zida bir nechta subyektlar (ichki auditor, tashqi auditor, davlat moliyaviy nazorat organlari, bank va sug‘ur-
ta tashkilotlari) tomonidan tekshiruvlarni amalga oshirish. Turli subyektlarning nazorat obyektlari biz tomoni-
mizdan 1-jadvalda tizimlashtirib berilgan.

S1 - j a d v a l: Turli subyektlar tomonidan amalga oshiriladigan investitsion faoliyatning nazorat obyektlari

Nazorat obyektlari

Nazorat subyektlari

ichki auditor investorning 
vakillari

banklar, 
sug‘urta 

tashkilotlari

Davlat 
moliyaviy 
nazorat 

organlari

tashqi auditor

A 1 2 3 4 5
Loyiha-smeta hujjatlarining 
sifati + + - - +

Investitsion	loyihaning	
bajarilishini bosqichma-
bosqich nazorat qilish

+ + + - +

Moliyaviy va boshqa 
taxminiy axborotlar + + - - +/-

Kassa	muomalalari + + + + +
Moddiy boyliklar 
saqlanadigan ombor + - - + +

Mehnatga haq to‘lash + - - + +
Uzoq	muddatli	aktivlar	
hisobini tashkil etish + + + + +

Uzoq	muddatli	aktivlarni	
saqlash sharoitlari + - - + -

Debitorlik qarzlari:
–umumiy
–	debitorlar	bo‘yicha

+
+ + +

+
+

+
+

Kreditorlik	qarzlari:
- umumiy
- kreditorlar bo‘yicha
- byudjet bilan 
hisoblashishlar bo‘yicha

+ +

+
+ +

+

+

+

+
Aktsiyadorlik 
jamiyatlarining tahlili + + - + +
Hujjatlar	aylanishi + - - - -
Lavozim yo‘riqnomalarini 
bajarilishi + - - - +/-

Ichki	xo‘jalik	buyruq	va	
farmoyishlarni	bajarilishi + - - - +/-
Jarayonlar:
- tayyorlov
- ishlab chiqarish
- sotish

+ 
+ 
+

- - - -

Mahsulot	sifati + + - - -
Konsalting + - - - - / +
Tavsiyalar + + - - +

1-jadvalni tahlil qilish shuni ko‘rsatadiki, bir xo‘jalik subyektini bir davrning o‘zida bir xil masalalar bo‘yicha 
turli	nazorat	subyektlari	 tekshirishi	mumkin,	ayrim	masalalar	bo‘yicha	esa	tekshiruvni	 faqat	 ichki	auditor	olib	
boradi. O‘ylaymizki, bunday vaziyat ko‘p jihatdan turli nazorat organlari o‘rtasidagi o‘zaro ta’sirning mukammal 
emasligi	bilan	izohlanishi	mumkin.	Faqat	shuni	aytish	kerakki,	bir	obyektni	tekshirish	funksiyalarning	takrorla-
nishini	anglatmaydi,	chunki	 tekshiruvlar	axborotdan	 foydalanuvchilarning	 turli	guruhlari	manfaatlarini	ko‘zlab	
amalga	oshiriladi	va	nazorat	axboroti	turli	darajada	detallashtiriladi.	Shu	bilan	birga,	funksiyalarni	va	nazorat	
obyektlarini samarali ajratgan holda takrorlanish samarasini birmuncha kamaytirish mumkin. O‘ylaymizki, ichki 
audit xizmati tomonidan samarali, tezkor va uslubiy ta’minlangan nazoratning amalga oshirilishi, shuningdek, 
nazorat	standartlarining	soddalashtirilishi	–	nazoratni	investor,	banklar,	sug‘urta	tashkilotlari,	davlat	organlari	va	
qisman	tashqi	auditorlar	zimmasidan	ichki	audit	tizimiga	ko‘chirish	imkonini	beradi.	Bunday	holda	nazoratning	

boshqa barcha subyektlari o‘z ishini ichki auditorlardan olingan ma’lumotlarni hisobga olib tashkil qiladilar, bu 
esa,	fikrimizcha,	xo‘jalik	subyekti	–	investitsiyalarni	oluvchining	moliyaviy-aktsiyadorlik	jamiyatlarini	tekshirishlar	
sonini tartibga solish (kamaytirish)ga yordam beradi. 

Aktsiyadorlik jamiyatlarining investitsion jarayon xususiyatlarining ta’sirini baholash asnosida biz tashqi va 
ichki	nazoratni	o‘zaro	muvofiqlashtirishga	imkon	beruvchi	chora-tadbirlarni	taklif	etishga	harakat	qildik.	Investit-
sion	faoliyatning	tashqi	va	ichki	auditini	tashkil	qilish	shunday	jarayonki,	unda	nafaqat	tashkiliy	va	uslubiy,	balki	
texnik	muammolar	ham	hal	etiladi.	Tadqiqot	 jarayonida	biz	xo‘jalik	subyektlari	–	 investitsiyani	oluvchilarning	
tashqi va ichki auditi amal qilishining tashkiliy bosqichlarini ajratib berdik (1-rasm).

4-bosqich.	Ichki	va	tashqi	investitsion	auditning	samarali	faoliyati	ko‘rsatkichlari	tizimini	ishlab	chiqish

1-bosqich.	Strategik	tusdagi	umumiy	maqsad	va	vazifalarni	aniqlash

Ichki	auditning	maqsad	va	
vazifalari

Maqsad	va	vazifalarning	kelishib	
olinishi

Tashqi auditning maqsad va 
vazifalari

2-bosqich.	Investitsion	auditning	axborot	va	me’yoriy	ta’minoti

Ichki	audit	nizom,	ichki	
auditor standartlari, lavozim 

yo‘riqnomalarini investitsion auditga 
tegishli qismida aniqlashtirish

Investitsion	faoliyatni	nazorat	
qilishga uslubiy yondashuvlarni, 

shuningdek ichki va tashqi 
auditning hisobot va ishchi hujjatlari 

shakllarini uyg‘unlashtirish

Investitsion	auditga	tegishli	
auditning	ichki	firma	standartlarini,	
uslubiy tavsiyalarni ishlab chiqish

3-bosqich.	Ichki	va	tashqi	investitsion	auditni	o‘tkazish	reja	va	dasturlarini,	hisobot	shakllarini	ishlab	chiqish

Korxonani	har	tomonlama	tahlil	
qilish, ichki audit xizmati tuzilmasini 
belgilash,	ichki	nazorat	tizimida	zaif	

tomonlarni aniqlash

Investitsion	audit	reja	va	
dasturlarini uni o‘tkazish tartibi 

bo‘yicha kelishib olish

Investitsiyalarni	rejalashtirish	auditi

Investitsiyalardan	oldingi	audit

Investitsion	loyihalar	auditi

Investitsiyalash	auditi

Investitsiyalashdan	keyingi	audit

1 - r a s m: Aktsiyadorlik jamiyatlarining tashqi va ichki investitsion auditining tashkiliy bosqichlari

Aytish joizki, ichki va tashqi auditning o‘zaro ta’sirini investitsion auditning har bir tashkiliy-texnologik 
bosqichida	ta’minlash	mumkin	va	maqsadga	muvofiqdir.	Bundan	tashqari,	ichki	nazorat	va	xususan,	ichki	audit	
tizimining axboroti nazoratning boshqa barcha turlari va subyektlari uchun asosiy baza bo‘lishi kerak. Xo‘jalik 
subyekti	investitsion	auditining	birinchi	tashkiliy	bosqichi	umumiy	maqsad	va	vazifalarni	aniqlash	bosqichi	bo‘li-
shi	kerakki,	ularga	erishish	u	yoki	bu	darajada	ham	tashqi,	ham	ichki	auditor	ishining	sifat	ko‘rsatkichi	vazifasini	
o‘taydi.	Ushbu	bosqich	xo‘jalik	subyekti	hujjatlarini,	jumladan,	investitsiyalash	jarayonlariga	tegishli	bo‘lmagan,	
biroq	xo‘jalik	subyektining	o‘zi	tomonidan	nazorat	vazifalari	va	maqsadlarini	eng	maqbul	tarzda	integratsiyalash	
uchun korxonaning strategik, taktik va tezkor maqsadlarini (“ichki va tashqi audit” aloqasi o‘rtasida ham) belgi-
lash imkonini beradigan hujjatlarni tahlil qilishni o‘z ichiga oladi.

Shuni ham alohida aytish joizki, tashqi va ichki investitsion auditni tashkil qilish bo‘yicha olib boriladigan 
ishlarning natijalari oldingi tashkiliy bosqichlarga ta’sir qilishi mumkin. Masalan, nazorat rejalari va dasturlarini 
puxta	ishlab	chiqish	u	yoki	bu	strategik	va	lokal	maqsadlar	va	vazifalarni	aniqlashtirish	zaruratini	keltirib	chiqa-
rishi mumkin. 

Ichki	audit	xizmati	to‘g‘risida	nizomni	investitsion	auditning	tashkiliy	bosqichi	hisobida	aniqlashtirishda	ichki	
audit	xizmati	 ichida	huquqlar	va	majburiyatlarning,	barcha	 toifadagi	xodimlar	vakolatlarining	 taqsimlanishini,	
ichki	audit	xizmati	va	uning	tarkibiy	bo‘linmalarining	hisobdorligini	aniqlashtirish	talab	etiladi.	Ushbu	bosqichda	
nazorat axboroti bilan eng yuqori darajadagi samaradorlik bilan va to‘liq ayirboshlashni tashkil qilish uchun 
ichki	firma	auditorlik	standartlari	ishlab	chiqilishi	va	ular	ichki	auditni	o‘tkazish	metodikasi	bilan	uyg‘unlashtirili-

Sshi	kerak.	Buning	uchun	axborot	ham	ichki,	ham	tashqi	auditor	tomonidan	umumiy	kelishilgan	kontseptsiyalar,	

tamoyillar, metodikalar asosida shakllantirilishi kerak.

X U L O S A  V A  T A K L I F L A R
Shunday	qilib,	aktsiyadorlik	jamiyatlarining	investitsion	faoliyati	xususiyatlari	ichki	va	tashqi	audit	tizimining	

amal	qilishigagina	emas,	balki	har	qanday	samarali	faoliyat	yuritayotgan	xo‘jalik	subyektining	ajralmas	qismi	
sifatida	ularning	shakllanishi	va	o‘zaro	ta’sir	qilishi	jarayoniga	ham	ta’sir	ko‘rsatadi.

Tadqiqotlar	davomida	aniqlagan	bir	qator	investitsion	audit	xususiyatlari,	masalan,	investitsion	faoliyat	su-
byektlarining turli-tumanligi va investitsiyalar obyektlarining kengligi, ichki audit xizmati xodimlari zimmasiga 
muayyan huquq va majburiyatlarni yuklash zarurligini belgilaydi. Fikrimizcha, alohida xodimlarning ham, umu-
man	ichki	audit	xizmatining	ham	investitsion	audit	maqsadlari	va	vazifalarini	aks	ettiruvchi	huquq	va	majburi-
yatlari	ichki	boshqaruvning	quyidagi	hujjatlarida	ifodalanishi	kerak:

●	ichki	audit	xizmati	to‘g‘risidagi	nizomda;

●	ichki	audit	xizmatining	ichki	siyosati	to‘g‘risidagi	nizomda;

●	ichki	audit	standartlarida;

● ichki auditorlarning lavozim yo‘riqnomalarida.

Ichki	boshqaruvning	ko‘rsatib	o‘tilgan	elementlari	quyidagi	asosiy	belgilarga	ega	bo‘lishi	lozim:

●	tez-tez	uchrab	turadigan	munosabatlarda	qo‘llaniladigan	me’yorlardan	tashkil	topgan	bo‘lishi.	Investitsion	
auditga tadbiqan bu, avvalambor, ichki audit subyektlarining asosiy huquq va majburiyatlarini mustahkam- 
lab qo‘yishni bildiradi, aniq vaziyatlarni talqin qilish esa ichki auditorning malakaviy tajribasiga tayanishga 
asoslanishi	kerak;	

●	ichki	audit	xizmati	faoliyatining	turli	tomonlariga	nisbatan	me’yorlar	tizimidan	iborat	bo‘lishi.	Bunday	xusu- 
siyatlarga ko‘proq ichki audit standartlari ega bo‘lishi lozim, bu standartlar ichki audit tizimi ishining ham 
tashkiliy,	ham	uslubiy	jihatlarini	tartibga	soladi;	

●	ular	 daxldor	 bo‘lgan	 xodimlar	 uchun	majburiy	 tusga	ega	bo‘lishi	 kerak.	 Ichki	 auditni	 ichki	 boshqarish	
tizimida alohida xodimlar uchun ishlab chiqiladigan lavozim yo‘riqnomalari ko‘proq aniq subyekt tomon 
yo‘nalganlikka	ega.	Ichki	audit	standartlari	ham	muayyan	subyektlar	–	ularni	bajaruvchilarga	qaratilgan;

● yozma shaklda qayd etilishi lozim. 

Fikrimizcha,	ichki	audit	xizmatining	ishlash	tartibi	xo‘jalik	subyektining	investitsion	faoliyatida	ham,	umu-
man moliviy-aktsiyadorlik jamiyatlari uchun ham tegishli buyruq bilan rasmiylashtirilishi kerak.

Aktsiyadorlik jamiyatlarining investitsion jarayonlarini samarali audit qilish uchun ichki audit xizmati ichki 
audit	standartlarini	ishlab	chiqishlari	kerakki,	ularda	investitsion	faoliyat	ichki	auditining	xususiyatlari	o‘z	aksini	
topishi lozim.

